
				এই পাতাটির মুদ্রণ সংশোধন করা প্রয়োজন। 
আপনার একটা সুন্দর ফোটাে আছে। মা আর একটা মাসিক পত্ৰতে আপনার একটা সুন্দর ফোটো পেয়েছিলেন সেটাও বঁধিয়ে রেখেচেন। আপনি যদি নারদমুনির মত ঝগড়াটে হন তবে নিশ্চয় আপনি নারদমুনির মত গানও গাইতে পারেন, বীনাও বাজাতে পারেন। আপনার যখন সুবিধে হয়, তখন আমাদের বাড়িতে আসবেন। আসবেন কিন্তু। প্রত্যেক বারেই ত আপনি লেখেন আসব, কিন্তু আসেন না। আমি এবার কেমন বাসস্তি রঙের কাগজে চিঠি লিখচি। খামটাও বাসস্তি। মিসেস বেসেন্টএর ফক্ট অক্টোবারে জন্মদিন কিনা, তাই ওঁর গার্লস-স্কুলের মেয়েরা লক্ষ্মীর পরিক্ষা অভিনয় করবে। আমার মা শেখাচ্ছেন। আশা ক্ষীরো, শাস্তি রাণী কল্যাণী। জন্মাষ্টমীর দিন ওঁর ইস্কুলে বোর্ডিং হাউসের মেয়েরা তিনটী ছোট ২ ড্রামা করিয়াছিল। আমি দেখতে পাইনি। আমার খুব অসুখ করেছিল। আজকে সারাদিন ধরে বৃষ্টি পড়ছে। বিকেলে এত বৃষ্টি হয়েছিল যে চারিদিক অন্ধকার হয়ে গিয়েছিল। আমি আর ভক্তি ওদের অভিনয় দেখতে যাব। আমরা যে অন্য স্কুলে পড়ি। আমাদের ইস্কুলের নাম C. H. C. Girls school." এবার আর বারের মত একটা মস্ত বড় চিঠি লিখবেন। ঠিকানা আর লিখে দেবনা। ভুলে যাবেন না। এবার তবে শুতে যাচ্চি। (ভাদ্র ১৩২৪]
রাণু। মেয়েটার নাম মিনা একহাথে হাসকে খাওয়াচ্ছে
আরএকটা হাত একটা জিনিযে রেখেছে।
ছবিটা কেমন সুন্দর। আমি একেচি। আচ্ছা, কৃপা করে ঠিকানা লিখে দিচ্চি। যদি ভুলে গিয়ে থাকেন তবে
আর লিখতে পারবেন না।
235 Agust kund. Benares city.
8* १

